
                                Duyğu orqanları ( I, II, VIII )
Ətraf mühit haqqında bütün məlumatları biz duyğu orqanları vasitəsilə əldə edirik. Duyğu orqanlarımız: gözlər,  qulaqlar, dil, burun və dəridir.
  İYBİLMƏ QABİLİYYƏTİ
Burun bizə xoş və eləcə də heç xoş olmayan qoxular haqqında məlumat  çatdırır. Onun köməyi ilə biz çiçəklərin, təzə bişmiş şirniyyatların ətrini  qoxulayırıq. O ki, bizi təhlükələrdən xəbərdar edir: xarab olmuş  qida və qaz sızmasından. Burun həmçinin bir çox faydalı şeylər edir. Burunun  içində kiçicik tüklər olur. Həmin tüklərə nəfəs aldığımız havadakı (oksigendəki)  tozlar yapışır və orqanizmə daxil ola bilmir. 
Həmçinin burun isidici kimi də fəaliyyət göstərir. Hətta ən soyuq  hava belə, burunun nazik isti kanallarından keçən zaman istilənməyə macal  tapır. Əgər bu xüsusiyyət olmasa, biz ilin soyuq fəsillərində həmişə xəstələnərdik  və evdən çölə çıxa bilməzdik.
I cüt Qoxu siniri – n. Olfactorius, hissi sinirdir. Nəfəsalma zamanı burun boşluğuna daxil olan iyli maddələr burunun yuxarı hissəsinin selikli qişasında yerləşən bipolyar qoxu hüceyrələrini qıcıqlandırır. Bu hüceyrələrin aksonları qoxu tellərini (filia olfactoria) əmələ gətirir və xəlbirvari sümükdən keçərək alın payının əsasında qoxu soğanağında (bulbus offlactorius) qurtarır. Buradan II neyron başlayır, qoxu traktı (tractus olfactorius) əmələ gətirir, beyin əsasından keçərək  birincili qoxu mərkəzində qurtarır: qoxu üçbucağında (trigonum olfactorium), şəffaf arakəsməsində (septum pellicidium) və ön dəlikli cisimdə (substansia perforata anterior) qurtarır.
Birincili qoxu mərkəzinin törəmələrindən III neyron başlayır. Çox hissəsi əks tərəfə, az hissəsi öz tərəfinə keçərək gicgah payının daxili hissəsində yerləşən qabıq mərkəzində - dəniz atı qırışda (girus hipocampus) və onun qarmağında (uncus) qurtarır.
Burun keçiriciliyinin sərbəst olduğunu bildikdən sonra xəstə gözlərini yumur, burun dəliyinin birini barmağı ilə bağlayıb, o biri tərəfə iyli maddələrin (kamfora, qızılgül, nanə yarpağı və ya valerian) biri yaxınlaşdırılır və xəstədən nə hiss etdiyi soruşulur. Kəskin qıcıqlandırıcı qoxulardan istifadə etmək olmaz, çünki üçlü sinirin reseptorları qıcıqlanır və yanlış ifadə verilir.
Qoxubilmənin kəmiyyətini yoxlamaq üçün xüsusi cihazdan – olfaktometrdən istifadə edilir. Klinikada isə qoxubilmənin keyfiyyətini müayinə etməklə kifayətlənmək olar.
Birtərəfli qoxubilmənin azalması (hiposmiya) və ya tam itməsi (anosmiya) qoxu sinirinin, qoxu soğanağının, traktının, üçbucağının və ön dəlikli cismin zədələnməsində əmələ gəlir. Hiposmiya ön kəllə çuxurunun, alın payının əsasının patoloji proseslərində müşahidə edilir.
İkitərəfli hiposmiya və anosmiya çox vaxt yerli proseeslərdə əmələ gəlir (qrip, KRVİ, atrofik rinit və s.). Qoxubilmənin azalması kəllədaxili təzyiqin yüksəlməsində, beyin ödəmində də yarana bilər.
Real vəziyyətdə olmayan, çox vaxt pis qoxularla keçən paroksizmlər qoxu hallüsinasiyaları, beyin qabığındakı qoxu analizatorunun (hipokamp) zədələnməsində müşahidə edilir.
Qoxu aqnoziyası (elementar qoxu funksiyasının saxlanması ilə yanaşı iyləri tanımaq  bacarığının itməsi və ya azalması) hipokamp ilə onu əhatə edən qabıq zonası arasında assosiativ əlaqənin pozulması nəticəsində əmələ gəlir.
Qoxubilmənin təhrif olması hamiləlik zamanı, kimyəvi maddələrlə zəhərləndikdə, psixozlarda əmələ gəlir.
GÖRMƏ QABİLİYYƏTİ
Bizi əhatə edən  ətraf mühit haqqında   biz ən çox görmə  instinki vasitəsilə  məlumat alırıq.    Bizim gözlərimiz əşyanın rəngini, formasını və ölçüsünü fərqləndirir. Onların  yerləşmə mövqeyini- hərəkət etydiyini   yaxud da yerində qaldığını  təyin  edir. Gözlərimizin köməyi ilə  biz  oxuyuruq, televizora baxırıq, bizi əhatə edən mühiti görürük
Toz və balaca tozcuqlardan gözləri kipriklər  qoruyur. Göz yaşları, yad cisim (məsələn,  kiprik) düşmüş gözü yumağa kömək edir.  Bundan  əlavə  gözün  qorunmasında  göz  qapaqları iştirak  edir:  biz tez-tez gözlərimizi  qırpırıq və   bununlada  gözlərimizi  təmizləyirik.
II cüt. Görmə siniri- n. Opticus. Görmə siniri gözun 3-cü torlu qatının qanqlioz hüceyrələrindən başlayır (1-ci qat çöpcüklər və kolbacıqlar, 2-ci bipolyar hüceyrə qatıdır). Qanqlioz hüceyrələrin aksonları birləşərək çərçivəsi dairəvi və ya oval formada, diametri 1,5-1,7 mm olan göz sinirinin diskini (məməciyini) əmələ gətirir.
Görmə siniri (n. Opticus) görmə dəliyindən kəllə boşluğuna daxil olur.  Turk yəhəri önündə torlu qatın daxilindən gələn liflər çarpazlaşır (chiasma opticum), əks tərəfə keçir, xaricdən gələn liflərlə birləşərək görmə yolu (tractus opticus) əmələ gətirir.
Görmə traktı bir qədər yuxarı qalxaraq beyin ayaqcığını əhatə edərək qabıqaltı mərkəzlərdə qurtarır: xarici dizvari cisimdə (corpus geniculatum laterale), görmə qabarı yastığında (pulvinar) və ön qoşatəpədə (colliculus superior). Bu törəmələrdən çıxan görmə lifləri (radiatio optica) Qrasiole dəstəsi əmələ gətirərək daxili kapsulanın arxa budundan keçir, ənsə payının daxili hissəsində yerləşən qabıq mərkəzində, mahmız yarığı (fissura calcarina) və onun yuxarı hissəsində yerləşən paz (cuneus), aşağı hissəsində dilcik (lobus lingvalis) sahələrində qurtarır. Dördtəpəli cismin ön qoşa təpəsindən başlayan liflər orta beyində gözün hərəki sinirinin (n. Oculomotorius) parasimpatik Yakuboviç nüvəsində qurtarır və bəbəyin işığa qarşı reaksiyasında iştirak edir.

Eşitmə qabiliyyəti 
Bizi əhatə edən ətraf mühitdəki səsləri biz qulaqlarımızın köməyi ilə  eşidirik. Qulaqlar başın yan tərəfində yerləşmişdir, qulaqlarımızın köməyi ilə  biz bu və ya başqa səsin məhz haradan gəldiyini anlaya bilirik. Bizim üçün ən vacib digər insanların nitqini eşitməkdir, axı bu  insanların öz aralarında ünsiyyəti üçün əsas vasitədir.
VIII cüt. Dəhliz – eşitmə siniri (n. Vestibulocochlearis). N. Vestibulocochlearis iki müstəqil hissi sinirlərdən ibarətdir- n. Vestibularis və n. Cochlearis.
Daxili qulaq keçəcəyində labirintin ilbizində yerləşən ganglion spiralae (Corti) hüceyrələrinin dendritləri corti cismində qurtararaq  səs qıcıqlarını  qəbul edir.
Aksonları gicgah sümüyündən kəllə daxilinə qulaq dəliyindən (porus acusticus internus) n. Vestibularis, n. Facialis və n. Intermedius ilə birlikdə körpü- beyincik bucağında varoli körpusunə daxil olur. Burada iki nüvədə qurtarır: nucleus coclearis ventralis və nucleus cochlearis dorsalis. Bu nüvələrdən başlayan ikinci neyronun aksonları trapesəbənzər cisim və eşitmə zolaqları əmələ gətirir. Arxa nüvənin (n. Dorsalis) aksonlarının bir hissəsi əks tərəfə keçərək  xarici  ilgək (lemniscus lateralis) tərkibində yuxarı qalxaraq birincili qabıqaltı eşitmə mərkəzində - arxa qoşa təpədə qurtarır. N. Dorsalis- dən çıxan aksonların qalan hissəsi çarpazlaşmayaraq öz tərəfində xarici ilgək tərkibində arxa qoşatəpədə qurtarır.
Dəhliz sinirinin birinci neyronu dəhliz düyünündən (g. Vestibularae Scarpae) başlayır. Bu düyün hüceyrələrinin dendritləri otolit aparatda və yarımdairəvi kanalda yerləşən reseptorlarda qurtarır və başın hərəkətinə reaksiya verir. Aksonları daxili qulaq keçəcəyində n. Cochlearis ilə birləşərək beyin körpüsü ilə uzunsov beyin səddində beyin sütununa daxil olur və IV mədəciyin dibində 4 nüvədə qurtarır:
1.Yuxarı dəhliz nüvəsi və ya Bexterev nüvəsi  (n. Vestibularis superior);
2.Aşağı dəhliz nüvəsi və ya Roller nüvəsi (n. Vestibularis inferior);
3.Daxili dəhliz nüvəsi (n. Vestibularis medialis), Şvalbe nüvəsi və ya üçbucaq nüvə;
4.Xarici dəhliz nüvə (n. Vestibularis lateralis) və ya Deyters nüvəsi.

